
	L.	billi kull mara għandu jkollha aċċess universali u ugwali għas-servizzi tas-saħħa, b'mod partikolari l-iskrinjar, it-trattament u l-appoġġ b'xejn u ta' kwalità għolja għal wara t-terapija, irrispettivament mill-post ta' residenza, l-istatus soċjali, il-professjoni, il-kultura tagħhom jew kwalunkwe fattur ieħor; billi dan mhuwiex, madankollu, ir-realtà, u aktar u aktar nisa qed jiffaċċjaw diffikultajiet, jew qed jiġu esklużi minn dawn is-servizzi tas-saħħa, minħabba l-politiki ta' awsterità u l-impatt tagħhom fuq is-settur tas-saħħa pubblika fl-Istati Membri;
	[bookmark: _GoBack]L.	billi kull mara u raġel bil-kanċer u l-komorbiditajiet relatati għandu jkollhom aċċess ugwali għall-iskrinjar, it-trattament, u l-appoġġ għal wara t-terapija bi prezz raġonevoli u ta' kwalità għolja;

	V.	billi fatturi ambjentali għandhom effett fuq is-saħħa b'ċerti karċinoġeni magħrufa li jikkontribwixxu għal żieda fir-riskju, speċjalment għan-nisa;
	V.	billi fatturi ambjentali għandhom effett fuq is-saħħa b'ċerti karċinoġeni magħrufa li jikkontribwixxu għal żieda fir-riskju fost in-nisa u l-irġiel;

	4.	Jenfasizza li l-kooperazzjoni fil-livell Ewropew flimkien mal-użu effiċjenti tal-fondi tal-UE jistgħu jikkontribwixxu għall-iżvilupp ta' strateġija effikaċi tal-UE kontra l-kanċer; jistieden lill-Kummissjoni tesplora x-xejriet ta' politika fil-kura tal-kanċers li b'mod predominanti jaffettwaw lin-nisa madwar pajjiżi differenti, tidentifika liema approċċi ta' politika għandhom l-aħjar rati ta' sopravivenza tal-kanċer, u tagħmel rakkomandazzjonijiet lill-Istati Membri dwar il-ħolqien u l-appoġġ ta' sistemi tal-kura tal-kanċer ta' kwalità għolja bi standards għal programmi ta' skrinjar għall-kanċer fl-UE li jkunu komuni għall-Istati Membri kollha; jistieden lill-Kummissjoni, għalhekk, biex isservi bħala pjattaforma għall-iskambju tal-aħjar prattiki fost l-Istati Membri fir-rigward ta' mudelli ta' kura tal-kanċer u standards għal programmi tal-kanċer imfassla apposta għal sitwazzjonijiet individwali u kapaċitajiet finanzjarji sabiex jinħolqu sinerġiji fl-indirizzar ta' sfidi komuni;
	4.	Jenfasizza li filwaqt li l-Istati Membri individwali għandhom ir-responsabbiltà li jorganizzaw is-sistemi tal-kura tas-saħħa u l-għoti ta' kura tas-saħħa fit-tul, il-kooperazzjoni fil-livell Ewropew, flimkien mal-użu effiċjenti tal-fondi tal-UE, jistgħu jikkontribwixxu għall-iżvilupp ta' strateġija effikaċi tal-UE kontra l-kanċer u l-komorbiditajiet relatati, billi jappoġġjaw u jikkumplementaw il-miżuri meħuda fil-livelli reġjonali u nazzjonali u billi jgħinu lill-Istati Membri jindirizzaw sfidi komuni; jistieden lill-Kummissjoni, għalhekk, biex isservi bħala pjattaforma għall-iskambju tal-aħjar prattiki fost l-Istati Membri fir-rigward ta' mudelli ta' kura tal-kanċer u standards għal programmi tal-kanċer imfassla apposta għal sitwazzjonijiet individwali u kapaċitajiet finanzjarji sabiex jinħolqu sinerġiji fl-indirizzar ta' sfidi komuni;

